
Mawu oyamba

Kwa nthawi yayitali, pakhala maganizo olakwika pakati pa abwenzi ambiri a m'maiko
akunja, oganizira kuti chilankhulo cha Chitchaina (Chainizi) ndi chovuta kuchiphunzira.
Mu dikishonale iyi, tagawa mawu a Chitchaina pogwiritsa ntchito mitu m'malumikizanidwe
a zamalankhulidwe ndi kuonjezera zithunzi ku mawu ndi cholinga chothandiza ophunzira
onse kugwira ndi kumvetsa mofulumira ndikuti ayamikire kuti ayi, sichovuta kumvetsa ndi
kuphunzira chilankhulo cha Chitchaina.

Dikishonale iyi ili ndi mitu 15 ya mawu, ndipo pansi pa mitu yimeneyi pali mitu
yaying'ono 142, yimene ili ndi mawu 4,200 amene amagwiritsidwa ntchito kawiri-kawiri.
Mitu yimeneyi yikhuzana ndi mawu ndi zochitika pa moyo wa tsiku ndi tsiku, zomwe
zatsimikizidwa ndi bungwe lalikulu la International Curriculum for Chinese Language
Education yotulutsidwa ndi likulu la Confucius Institute (Hanban). Pa mutu uli wonse, pali
zochitika za umoyo zimenenso zajambulidwa m’zinthu zothandizira ophunzira kugwira
matanthauzo a mawu pa kanthawi kochepa komanso mwa njira yosalemetsa maganizo.
Zolembedwazi, zayima makamaka pa mawu olankhuludwa ndi kuchitidwa kawiri-kawiri
monganso mwa kafukufuku wa zophunzira mu Tchaina ndi m’'maiko ena okhuzidwa.
Pamwamba pa mawu a mayina (manauni), aneni ndi afotokozi, dikishonale ilinso ndi
akapandameni akuthandiza ophunzira kumvetsa m'mene mawu amagwirizirana kupena
kusiyana kwake.

Dikishonale iyi ili ndi zigawo zikulu-zikulu ziwiri. Choyamba ndi chakuti mau
wolowetsedwa m’'katimu ndi mawu opezeka pakati pa mitundu yambiri ya anthu osati
mtundu umodzi wokha. Aonetsa mawu m’chikhalidwe cha Chitchaina ndi zikhalidwe
zina ndithu. Ndi dikishonale iyi, ophunzira, sapata chabe nzeru zakuya za mtundu wa
Chichaina, koma apatanso mavetsedwe a mitundu yina pogwiritsa ntchito mawu opezeka
mu dikishonale iyiyi. Chachiwiri ndi chakuti, dikishonale yimeneyi ikuonetsa zina za
mwambo wa Chitchaina komanso zamakono za Chitchaina, motero palibe kukhalira
m’buyo pakudziwa zinthu. Dikishonale yimeneyi, yidziwitsa za mwambo wa chikhalidwe
cha Chitchaina pofananitsa mitu komanso pa nthawi yimodzi-modzi poona za umoyo wa
lero wa , motero ophunzira alandira nzeru zakuya kwambiri pa zinthu zambili.

Mawu ali wonse wolowetsedwa m’katimu, ali ndi Chitchaina chosavuta chogwiritsa
ntchito pinyin ndi chisandulizo cha Chichewa. Zithunzi zilinso ndi manambala ofanana
ndi mawu ake a manambalawo. Tatenga pinyin wa dikishonale yolembedwa kasanu ndi
Kawiri ya Chitchaina Chatsopano ndi kalembedwe ka mawu a dikishonale ya Xinhua (7th
edition of the Contemporary Chinese Dictionary and Xinhua Spelling Dictionary) yokhala
ngati mpimo wathu pa zonse. Palinso mawu oonjezera mu indekisi ya Chitchaina ndi
Chichewa, komanso indekisi ya Chitchaina yogwirizana ndi kalembedwe ka Chitchaina
chakale.

Zithandizo zamphamvu zinaperekedwa ndi likulu la bungwe la Confucius Institute
(Hanban) pa nthawi ya kusonkhanitsa ndi kulemba dikishonale iyi. Padakali pano,
tinalandiranso uphungu wothandiza kwambiri kuchokera kwa akatswiri ambiri a dzikoli
komanso a ku maiko akunja. Ife tikuthokoza kwambiri pa izi zonse, ndipo tikuyamikani
nonse koposa pa mathandizo onse amene munatipatsa.

Kalata ya Mkonzi

